
    KUALA LUMPUR, 12 Sept (Bernama) -- Datuk Seri Dr Mahathir Mohamad 
mendoakan kesejahteraan Malaysia dalam sajaknya yang dibacakan di akhir 
ucapan Bajet 2004 di Dewan Rakyat hari ini. 
    Perdana Menteri berkata beliau yakin dengan berkat keredaan Allah, 
Malaysia akan terus berkembang maju, rakyat makmur dan sejahtera serta 
terus dihormati masyarakat dunia. 
    Dr Mahathir, yang juga Menteri Kewangan, mengambil masa tiga jam untuk 
menyampaikan ucapan yang bertemakan "Meraih Kejayaan Membina Masa Depan". 
    Ucapannya yang bermula 4.10 petang itu disiarkan secara langsung 
menerusi radio dan televisyen. 
 
    Keranamu Malaysia, 
    Tegakkan nusa gagahkan bangsa, 
 
    Kita susun seribu langkah, menuju ke hadapan 
    Bersama mensesah pekat malam, menerjah gelombang 
    Berlari mengejar cahaya, menepati janji di hujung jalan 
    Walau berdepan sejuta rintangan 
    Sekali pun jatuh di medan perjuangan 
    Namun tetap meredah, mencapai wawasan 
 
    Alangkah damainya negeri ku ini 
    Dilimpahi rahmat, kemakmuran dikurniai 
    Bangsa bersatu berjiwa waja 
    Semangat patriotik kian membara 
    Dunia sudah membuka mata 
    Penghormatan kini menjadi nyata 
    Tiada lagi penindasan 
    Tiada lagi penghinaan 
    Kemerdekaan terus terpelihara 
    Damainya negeri ku....Malaysia. 
 
    -- BERNAMA 
    AZZ AZZ RHM 

